
ABSTRACT 

 

Newspapers had lately highlighted the increasing number of mental health 

problems cases, especially depression. Thus, several studies intended to 

examine the use of spiritual methods to overcome the problem of depression. 

However, no study has yet to investigate the use of the Manhaj Tarbiyah 

approach by Rabiʻah al-ʻAdawiyyah, a Sufi figure, to investigate the 

depression. This study aims to scientifically examine the Manhaj Tarbiyah 

Rabiʻah al-ʻAdawiyyah approach applied when dealing with the problem of 

depression. This qualitative study used the content analysis method to analyze 

documents, such as newspaper reports, manuscripts, journals, and review 

articles related to the use of the Raabiʻah al-ʻAdawiyyah teaching method 

when dealing with depression. The contents were analyzed to identify the 

elements in the Rabiʻah al-ʻAdawiyyah Manhaj Tarbiyah approach. A 

literature review found that this approach, which was in the form of poetry, 

was successful in overcoming depression.  

Keywords: Depression, Manhaj Tarbiyah Rabiʻah al-ʻAdawiyyah, Approach, 

Sufi, poetry 

 

 

Syed Muhammad Naquib al-Attas (2022) di dalam edisi ketiga bukunya yang berjudul “Some 

Aspects of Sufism as Understood and Practised Among the Malays” ada menyebutkan 

bagaimana salah seorang ahli tasawuf Islam yang paling terkenal iaitu Rabi'ah al-'Adawiyyah 

(185/801), seorang hamba yang dibebaskan di Basrah, terkenal dengan ajarannya tentang cinta 

Tuhan, yang kemudiannya berkembang sepenuhnya menjadi doktrin Sufi Cinta Ilahi. Pandangan 

ini sama seperti yang terdapat di dalam sebuah makalah yang ditulis oleh Ida Faridatul Hasanah 

dan Fitriyah (2020) bertajuk “Konsep Ajaran Tasawuf: Studi Perbandingan Pemikiran Al-

Ghazali dan Rabi’ah Adawiyyah”. Kajian ini membuktikan ajaran terpenting dari sufi wanita 

Rabi’ah al-‘Adawiyyah adalah teori mahabbah dan bahkan menurut banyak pendapat, ia 

merupakan orang pertama yang mengajarkan hubb (cinta) dengan isi dan pengertian yang khusus 

dalam tasawuf. Cinta sejatinya kepada Tuhan merupakan puncak ajarannya dalam tasawuf yang 

dituangkan melalui syair-syairnya yang puitis. 

 Berkenaan masalah kemurungan yang difokuskan pengkaji, Wan Hilmi & Hidayah 

(2020) telah merumuskan kemurungan merupakan satu penyakit yang tergolong di dalam salah 

satu gangguan mental menurut perubatan moden. Penyakit ini telah dikesan menyebabkan kes 

kematian akibat membunuh diri serta ketidakproduktifan kehidupan seseorang. Menurut 

National Alliance on Mental Illness (2017) di United States lebih 7 juta orang telah mengalami 

penyakit kemurungan major. Jika dibiarkan hal ini akan menjadi barah dan kerosakan pada 

minda dan pola berfikir dalam masyarakat. 

Kemurungan adalah gangguan yang melibatkan perubahan pemikiran, emosi, perasaan 

dan tingkah laku yang menyebabkan kehidupan seharian seseorang menjadi sukar dan jika tidak 

dirawat ia akan memberi kesan yang buruk kepada individu dan masyarakat. Fitrah manusia 

merasai pelbagai jenis perasaan sama ada hiba, sedih, bimbang dan putus asa, tetapi jika perasaan 

itu berlebihan dan berpanjangan ia akan membawa kepada masalah kesihatan mental yang teruk. 

Hasil kajian daripada Nur Ashidah Yahya & Fariza Md Sham (2020) mendapati bahawa 

kemurungan sudah wujud sejak zaman dahulu lagi dan jika tidak ditangani dengan baik ia akan 

membawa kepada penyakit mental yang lebih serius. Konsep kemurungan menjelaskan bahawa 

ia terjadi akibat daripada perasaan sedih yang berpanjangan. Simptom kemurungan yang dialami 

oleh seseorang individu perlu ditangani awal kerana ia boleh mempengaruhi kualiti kehidupan 

seperti isu mencederakan dan membunuh diri. 

 Banyak kajian telah menulis berkaitan riwayat hidup Rabi’ah al-‘Adawiyyah dan konsep 

Cinta Ilahi beliau, maka pengkaji kali ini ingin mengungkapkan tentang psikologi dari kehidupan 

Rabi'ah khususnya kepada salah satu penyakit kesihatan mental iaitu masalah kemurungan. 

Sampai saat ini kehidupan dan ajaran Rabi'ah tetap menarik untuk dikaji dan diteliti, kerana di 

dalamnya penuh dengan hikmah dan pelajaran. Apatah lagi apabila dikaitkan dengan keadaan 

dunia sekarang, di mana kehidupan manusia lebih mengarah pada kehidupan materialistik dan 

lebih cenderung mengabaikan moral. Amalan kehidupan demikian tidak hanya akan merugikan 

diri sendiri, iaitu berupa jiwa tidak tenang, resah dan gelisah, akan tetapi juga akan membawa 

kesan yang negatif kepada orang lain. Dengan demikian, kajian tentang kehidupan Rabi'ah al-

Adawiyah masih relevan untuk dibahas. Proses yang dijalani oleh Rabi'ah melalui kehebatan 

cintanya kepada Allah s.w.t dalam rangka mencapai ma'rifah Ilahi dapat dijadikan sebagai 

cermin bagi kehidupan saat ini dan di masa yang akan datang. Satu pelajaran yang sangat 

berharga dalam kaitannya dengan psikologi adalah bagaimana mewujudkan ketenangan dan 

ketenteraman jiwa, sekaligus mendapat kebahagiaan yang hakiki melalui agama. 

Berdasarkan beberapa dapatan di perpustakaan melalui kajian terdahulu dan juga laman 

sesawang (internet), masih belum ditemui kajian khusus menepati tajuk kajian ini iaitu kajian 

memfokuskan pendekatan manhaj tarbiyah Rabi’ah al-‘Adawiyyyah dalam menangani masalah 

kemurungan. Sebuah makalah yang menyerupai kajian ini ditulis oleh Che Zarrina Saari dari 

Universiti Malaya (2007), tetapi ia mengkhususkan penulisan kepada konsep tasawuf Rabi’ah 

al-‘Adawiyyah sebagai motivasi hidup insan. Oleh itu, berdasarkan kajian dan permasalahan di 

atas, maka kajian yang memfokuskan kepada ‘Pendekatan Manhaj Tarbiah Rabi’ah Al-

‘Adawiyyah Dalam Menangani Masalah Kemurungan’ perlu didedahkan. Melalui kajian ini, 

pengkaji akan membuktikan bagaimana Pendekatan Manhaj Tarbiah Rabi’ah Al-‘Adawiyyah 

dapat menjadi suatu jalan atau kaedah bagi menangani masalah kemurungan melalui 

penghayatan kepada karya-karya Rabi’ah yang berbentuk syair-syair dan doa, juga nukilan-

nukilan ilmiah mengenai kisah beliau. 

Perbincangan dalam artikel ini adalah untuk mencapai objektif bagi mengetahui konsep 

Pendekatan Manhaj Tarbiah Rabi’ah Al-‘Adawiyyah Dalam Menangani Masalah Kemurungan. 

Bagi tujuan tersebut, metode kajian menggunakan pendekatan kualitatif dengan menggunakan 

reka bentuk kajian dokumentasi iaitu pengumpulan data melalui kajian perpustakaan atau arm 

chair research. Ia berasaskan kepada kaedah maktabi (perpustakaan) di mana pencarian 

maklumat dan data lebih tertumpu kepada bahan-bahan bercetak terutamanya kitab-kitab dan 

teks klasik juga teknik menganalisis dokumentasi yang terdiri daripada laporan akhbar, naskah, 

jurnal dan tinjauan artikel yang berkaitan dengan manhaj tarbiyah Rabi’ah al-‘Adawiyyah dalam 

menangani masalah kemurungan. Dalam pengkategorian yang lebih spesifik, kajian ini juga 

dapat dikelaskan sebagai content analysis. Analisis kandungan adalah salah satu kajian analisis 

terhadap istilah-istilah, teks-teks, konsep-konsep dan seumpamanya yang terkandung dalam 

bahan-bahan bercetak seperti buku, kitab, jurnal, akhbar, laporan bertulis dan seumpamanya. 

 Dalam meneliti kehidupan beragama seseorang, perkara pertama dilihat adalah apa yang 

nampak dan tampil dalam tingkah laku keberagamaannya dalam kehidupan sehari-hari. Hal ini 

merupakan pantulan dari alam fikiran dan perasaannya. Rabi’ah al-‘Adawiyyah pula telah 

menonjolkan pengalaman keagamaan yang sangat telus melalui cinta Ilahi yang dipersembahkan 

sepanjang hayatnya. Justeru, melalui pengalaman tersebut, ia seakan-akan sedang memberi 

motivasi kehidupan beragama kepada manusia pada zamannya juga mereka yang hidup 

selepasnya. Selepas dilihatkan apa yang terjadi, memunculkan pertanyaan, apakah manhaj 

tarbiyah Rabi'ah al-‘Adawiyyah, sehingga memunculkan pengalaman beragama sedemikian 

rupa, yang tampil dalam pelbagai bentuk.  

Siti Jamiaah (2020) menyimpulkan bahawa manhaj membawa maksud jalan yang jelas dan 

terang ke arah melakukan atau melaksanakan sesuatu kerja atau cara serta kaedah melakukan 

sesuatu secara sistematik. Tarbiyah pula berasal daripada Bahasa Arab yang bermaksud 

pendidikan. Tarbiyah berasal daripada tiga kata kerja yang berbeza, iaitu: Raba-Yarbu yang 

bermakna nama-yanmu, iaitu berkembang, Rabiya-Yarba yang bermakna nasya’a, tara’ra’a, 

iaitu tumbuh, dan Rabba-Yarubbu yang bermakna aslahahu, tawalla amrahu, sasa’ahu, wa 

qama ‘alaihi, wa ra’ahu, iaitu memperbaiki, mengurus, memimpin, menjaga dan memeliharanya 

(mendidik). (http://www.muis.gov.sg/webpub/warita/warita1-98/desk.html). 

Manakala orang yang mendidik pula dinamakan sebagai murabbi. Tarbiyah merupakan 

satu proses mendidik seseorang dengan ilmu dan pemikiran Islam serta melaksanakannya dalam 

kehidupan seharian. Tarbiyah bukan sekadar pada aspek teori atau pemikiran sahaja, tetapi turut 

merangkumi aspek amali, iaitu mengamalkan Islam secara sempurna. Selepas mengetahui 

manhaj tarbiyah daripada pengalaman Rabi’ah, maka permasalahan mengenai penyakit 

kemurungan akan dapat diteliti dan diambil pelajaran melaluinya. 

Manakala hasil penelitian ini dapatlah digunakan sebagai bahan masukan bagi dunia 

pendidikan, khususnya bagi mereka yang tertarik untuk mengkaji kehidupan sufi dan bagi 

mereka yang tertarik dalam kehidupan sufi. Disamping itu, kehidupan Rabi'ah yang penuh 

hikmah dan sarat dengan pengalaman keagamaan, dapatlah dijadikan teladan bagi kehidupan 

manusia, sekaligus akan memperkaya wawasan kerohanian mereka. Dalam kaitannya dengan 

psikologi, hasil penelitian ini diharapkan dapat disalurkan bagi pengembangan manusia dalam 

bidang yang berhubungan dengan moral, etika dan mental-spiritual yang didasarkan pada ajaran-

ajaran tasawuf. Di samping itu, hasil penelitian ini diharapkan dapat menjadi sumbangan positif 

bagi pengembangan ilmu pengetahuan pada umumnya buat agama, bangsa dan negara.  

 

http://www.muis.gov.sg/webpub/warita/warita1-98/desk.html


88 
 

Latar Belakang Rabi’ah al-‘Adawiyyah Secara Ringkas 

 

Rabi’ah al-‘Adawiyyah adalah salah seorang tokoh sufi terkemuka. Nama lengkapnya adalah 

Rabi’ah binti Isma’l al-Adawiyah al-Qissiyah. Diberi nama dengan Rabi’ah kerana beliau 

merupakan anak keempat dari tiga adik beradik perempuannya yang lain. Beliau lahir di Basrah 

sekitar tahun 95H atau 99H/713M dan 717M (Wasalmi 2014). Che Zarrina Saari (2007) pula 

menyatakan Rabi’ah binti Isma’l al-‘Adawiyyah turut digelar sebagai ‘Umm al-Khayr. Beliau 

dilahirkan di Basrah, tetapi para sarjana berselisih pendapat mengenai tahun kelahirannya. Ada 

yang berpendapat, beliau dilahirkan pada tahun 95H/713M, ada pula yang mengatakan pada 

tahun 96H/714M dan ada yang berpandangan beliau dilahirkan pada tahun 99H/717M. Hal ini 

terjadi kerana tiada sumber-sumber yang kukuh menceritakan tentang tarikh lahir Rabi’ah secara 

tepat dan terperinci. Di samping beliau juga tidak meninggalkan apa-apa bahan bertulis yang 

boleh dijadikan bahan rujukan tentang tarikh kelahirannya. Beliau berasal dari keluarga miskin 

tetapi soleh dan dibesarkan di kota kelahirannya.  

Sebagaimana yang diriwayatkan oleh pencatat biografinya, kehidupan Rabi’ah sejak 

kecil sering dirundung malang, namun beliau telah memperlihatkan tahap kewarakan yang 

tinggi. Ketika ia menjadi hamba di bawah seorang tuan, Rabi’ah pernah bermunajat kepada Allah 

'Azza wa Jalla yang berbunyi seperti berikut ini (‘Ubaidillah Syariff, 2002): 

Tuhan, aku seorang yatim yang terdampar diseksa,  

dihina dan dihenjar2  

diriku kini dibelenggu perhambaan 

hak kebebasan milikku dirampas  

akan kutanggung segala kesakitan  

aku sabar menerima dan kutahankan  

 

Beliau dan keluarganya hidup dalam kemiskinan di mana bapanya hanya memiliki 

sebuah perahu kecil yang dijadikan mata pencariannya dan Rabi’ah sering kali mengikut 

bapanya keluar mencari rezeki. Sejak kecil juga, Rabi’ah sering memerhatikan bagaimana 

bapanya melakukan ibadah kepada Allah dengan membaca al-Qur’an dan berzikir. Malahan 

beliau turut melakukan amalan tersebut sebagaimana yang pernah dilihat dan didengar daripada 

bapanya. Secara tidak langsung amal ibadah tersebut telah membentuk dirinya berakhlak mulia 

dan matang berfikir (Che Zarrina Saari 2007). 

Sebagaimana tarikh lahirnya, tarikh kematian Rabi’ah juga tidak dapat dipastikan dengan 

tepat menyebabkan para penyelidiknya berselisih pendapat mengenainya. Ada yang mengatakan 

beliau meninggal pada tahun 135H dan ada yang mengatakan pada tahun 185H. Tetapi mereka 

tidak berselisih pendapat berkenaan tempat pengebumiannya iaitu di kota Basrah kerana terdapat 

bukti kuburnya terletak di sana. Namun kebanyakan pengkaji lebih cenderung mengatakan 

beliau meninggal pada tahun 185H dengan alasan Rabi’ah pernah bersahabat dengan Riyah bin 

‘Amr al-Qaysi seorang tokoh sufi yang meninggal pada tahun 180H. Rabi’ah juga sempat 

berjumpa, berdiskusi dan bersahabat dengan Sufyan al-Thawri yang datang ke Basrah selepas 

tahun 155H dan beliau juga pernah dipinang oleh Gabenor Basrah, Muh}ammad bin Sulayman 

al-Hashimi yang memerintah Basrah pada tahun 145-172H (Che Zarrina Saari 2007). 

 
2 Ia bermaksud menghenjar menendang (ke bawah), memijak-mijak. 

Ajaran Cinta Ilahi Rabi’ah al-Adawiyyah 

 

Ajaran tasawuf yang dibawanya oleh Rabi’ah dikenal dengan istilah al-Mahabbah. Ia merupakan 

kesinambungan dari tingkat kehidupan zuhud yang dikembangkan oleh Hasan al-Basri, iaitu 

takut dan pengharapan kemudiannya dinaikkan oleh Rabi’ah menjadi zuhud kerana cinta 

(‘Ubaidillah Syariff 2002). Cinta yang suci murni itu lebih tinggi daripada takut dan 

pengharapan. 

 Sebagaimana telah diketahui, bahwa Rabi’ah dikenal dengan konsep mahabbah-nya. Hal 

ini diantaranya diketahui dari jawapannya atas sebuah pertanyaan. Abu 'Ubaidillah Syariff di 

dalam karyanya berjudul Kisah Rabi'ah al-'Adawiyah Sufi Wanita & Aroma Cinta Ilahi telah 

menukilkan: Rabi’ah al-‘Adawiyyah pernah ditanya: “Bagaimana pendapatmu berkenaan 

cinta?”Rabi'ah menjawab :“Sukar menjelaskan apa hakikat cinta itu. Ia hanya memperlihatkan 

kerinduan gambaran perasaan. Hanya orang yang merasakannya dapat mengetahui. Bagaimana 

mungkin engkau dapat menggambarkan sesuatu yang engkau sendiri bagai telah hilang dari 

hadapan-Nya, walaupun wujudmu masih ada, oleh kerana hatimu yang gembira telah membuat 

lidahmu kelu.” 

Cinta bagi Rabi’ah sukar didefinisikan, kerana cinta berisi perasaan kerinduan kepada 

yang dicinta. Meskipun demikian, Rabi’ah telah membuat suatu rumusan melalui serangkaian 

kata-katanya yang sangat terkenal, sebagai berikut: 

 

'Aku mencintai-Mu dengan dua cinta 

Cinta kerana diriku dan cinta kerana-Mu 

Cinta kerana diriku adalah keadaan  

sentiasa mengingat-Mu 

Cinta kerana-Mu adalah keadaan-Mu  

menyingkapkan tabir hingga Engkau kulihat 

Baik untuk ini ataupun untuk itu 

Pujian bukanlah untukku 

Bagi-Mu segala pujian.' 

 

Al-Ghazali dalam karyanya Ihya’ ‘Ulumuddin, telah pun membahas berkenaan cinta 

(mahabbah) secara luas. Dalam perbahasan tersebut, Imam al-Ghazali telah memberi ulasan 

pada syair Rabi’ah tersebut tentang pembahagian cinta. Mengulas syair tersebut, al-Ghazali 

mengatakan, mungkin yang dimaksud cinta kerana kesenangan (hubb al-hawa) atau oleh 

dorongan hati ianya adalah cinta kepada Allah kerana kebaikan dan kenikmatan-kenikmatan 

(kenikmatan mengingati-Nya) yang dianugerahkan Allah kepada Rabi’ah. Sedangkan bentuk 

cinta kedua, Rabi’ah mencintai Allah, kerana Dia adalah zat yang berhak mendapat kecintaan, 

kerana Keindahan dan Keagungan-Nya yang tersingkap untuk Rabi’ah (‘Ubaidillah Syariff 

2002). 

 

Pendekatan Manhaj Tarbiah Rabi’ah al-‘Adawiyyah dalam Menangani Masalah 

Kemurungan 

Sekiranya ditelusuri peringatan yang sudah ada di dalam agama Islam, kita akan dapat melihat 

pada hakikatnya apa yang terhasil dari tubuh seseorang dalam setiap perbuatan atau 

perlakuannya, ia sebenarnya berkait dengan keadaan hati seseorang itu sebagaimana daripada 

Nu’man bin Bashir berkata, aku mendengar Nabi s.a.w bersabda: 

كَُلُّهَُأَ  ”  لاَوإِنََّفَِالج س دَِمُضْغ ةًَإِذ اَص ل ح تَْص ل ح َالج س دُ
كَُلُّهَُ َالج س دُ َالق لْبََُوإذ اَف س د تَف س د   .“ أ لاَو هي 

Maksudnya: “Ketahuilah bahawa pada jasad itu terdapat segumpal daging, jika ia baik maka baiklah 

seluruh jasadnya. Jika buruk maka buruklah seluruh jasadnya. Ketahuilah bahawa ia adalah hati 

(jantung).” (Riwayat al-Bukhari (52) dan Muslim (1599). 

Tidaklah sesuatu perbuatan itu terzahir pada diri seseorang melainkan ia adalah suatu 

pancaran dari apa yang ada di dalam hatinya. Pada maksud hadis di atas, ia juga boleh dikaitkan 

dengan seseorang yang mengalami kemurungan sama ada berpunca dari masalah keluarga atau 

kejadian trauma, kerana dapat dilihat bagaimana rosaknya jasad mereka ketika mengalami 

masalah kesihatan mental ini seperti diri yang tidak dapat terurus dengan baik, dan semestinya 

perkara itu terjadi hasil dari apa yang terbelenggu di dalam hati pesakit tersebut. Sebagaimana 

juga dalam ilmu kesihatan mental menurut al-Balkhi, ketidakseimbangan dalam jiwa dapat 

menciptakan kemarahan, kegelisahan, kesedihan, dan gejala-gejala yang berhubungan dengan 

kejiwaan lainnya (Purmansyah Ariadi 2013).  

Pada pendekatan manhaj tarbiah oleh Rabi’ah al-‘Adawiyyah dalam menangani masalah 

kemurungan ini, Rabi’ah telah memainkan peranan yang paling utama dalam menghadapinya 

iaitu perkara yang paling asas yang berkait dengan hati. Manhaj tarbiyah Rabi’ah al-‘Adawiyyah 

yang berupa kekuatan kecintaan kepada Tuhan (Hubbul Ilahi) yang berkait dengan hati itu pada 

akhirnya menghasilkan beberapa penjagaan, pengasuhan dan pendidikan (tarbiyah) terhadap 

mereka yang sedang bergelut dengan masalah kemurungan dengan dapat disimpulkan tarbiyah 

dari Rabi’ah tersebut melalui pendekatan-pendekatan berikut:  

Allah s.w.t adalah Tujuan Hidup 

‘Ubaidillah Syariff (2002) turut menyatakan ciri utama para sufi ialah usaha yang gigih untuk 

mencapai kepada Makrifatullah. Seluruh hidup dikerahkan demi tercapainya tujuan utama, 

untuk bertemu dengan yang dicintainya iaitu Allah s.w.t. Oleh kerana dasar tujuan itu, timbullah 

pelbagai usaha merintis jalan untuk mencapainya. Ajaran cinta Ilahi (mahabbatullah) Rabi'ah 

al-‘Adawiyyah, khauf ditingkatkan kepada cinta Ilahi yang banyak menumbuhkan penghayatan 

dan pemahaman kepada para sufi di zaman-zaman selepasnya. 

‘Ubaidillah Syariff (2002) turut menukilkan sebuah syair Rabi’ah berbunyi:  

Duhai kegembiraan, matlamat dan harapanku 

Engkau semangat hatiku 

Engkau telah memberikan kebahagiaan kepadaku 

Kerindukan kepada-Mu, merupakan bekalku 

Kalau bukan kerana mencari-Mu 

Tidak kujelajahi negeri-negeri yang luas ini 

Betapa banyaknya limpahan nikmat kurnia-Mu 

Cinta kepada-Mu matlamat hidupku.  

 Bagi orang yang mengalami kemurungan, pada syair Rabi’ah al-‘Adawiyyah di atas 

dapat dilihat Rabi’ah cuba mengajarkan tentang apakah tujuan hidup yang sebenarnya bagi setiap 

insan dan Rabi’ah telahpun menjawab bagi persoalan tersebut iaitu semata-mata meletakkan 

Allah s.w.t sebagai tujuan utama dalam hidup sehingga sentiasa meletakkan matlamat dan 

harapan hanya kepada-Nya.  

Al-Ghazali menyatakan bahawa tujuan utama dari hidup manusia ialah mendekatkan diri 

kepada Allah s.w.t. Tidak peduli jurusan apa sekalipun, atau ilmu yang kita pelajari, semua itu 

hanya demi satu tujuan iaitu mendekatkan diri kepada Allah s.w.t. Oleh kerana itu, ia 

memperingatkan agar kita sentiasa menjaga hari ini dengan sebaik-baiknya (Farid al-Din Attar, 

2015).  

Justeru, ketika seseorang itu merasa hilang tempat bergantung, merasa kekecewaan yang 

amat terhadap liku-liku hidupnya, atau merasakan tiada lagi tujuan hidup, maka ia perlulah 

berusaha untuk menghayati kembali akan tujuan hidupnya yang sebenar sebagai seorang hamba 

adalah untuk mendekatkan diri kepada Allah s.w.t semata-mata. Sekiranya penghayatan demi 

penghayatan dilakukan, hatinya akan kembali tenang sedikit demi sedikit kerana seandainya 

sekalipun manusia meninggalkannya atau menyakitinya, dia masih memiliki tempat bergantung 

dan tujuan hidup iaitu Allah SWT, Penciptanya. 

 

Sabar dengan Ujian Allah s.w.t 

‘Ubaidillah Syariff (2002) menukilkan sebuah syair Rabi’ah mengenai suatu keadaan di mana 

ketika ia terjatuh dan tangannya patah, Rabi’ah bermunajat:  

Tuhan, tanganku kini patah 

aku telah menanggung kepedihan-kepedihan jasad  

dan batin ditinggalkan ibu bapa  

aku akan menerima apa pun cubaan yang Engkau timpakan atas diriku 

aku akan bersabar menerima  

Tuhan, adakah Engkau masih ridha menerima kewujudanku yang dhaif 

Tuhan, persoalan yang selalu ingin kupastikan  

adakah Engkau masih mencintaiku? 

 

Ketika ia masih menjadi hamba, Rabi’ah pernah bermunajat kepada Allah 'Azza wa Jalla 

yang berbunyi seperti berikut ini (‘Ubaidillah Syariff, 2002): 

Tuhan, aku seorang yatim yang terdampar diseksa,  

dihina dan dihajar  

diriku kini dibelenggu perhambaan 

hak kebebasan milikku dirampas  

akan kutanggung segala kesakitan  

aku sabar menerima dan kutahankan  

tetapi, kalau datang penderitaan 

yang lebih menyakitkan yang kualami maka  

ia akan melukai jiwaku dan mengikis kesabaran  

sisa kesabaranku teramat sedikit 

Tuhan, adakah kebimbanganku ini 

akan mengubah pandangan-Mu terhadapku? 

adakah Engkau masih menyukaiku?  

keridhaan-Mu, adalah tujuan akhir hidupku. 

 

Pada bait syair berikut: 

aku akan menerima apa pun cubaan yang Engkau timpakan atas diriku 

aku akan bersabar menerima 

 

akan kutanggung segala kesakitan 

aku sabar menerima dan kutahankan 

 

Dapat dilihat betapa Rabi’ah sentiasa berusaha untuk sabar menanggung penderitaan 

yang dilaluinya sama ada penderitaan yang kecil mahupun besar. Pendekatan manhaj Rabi’ah 

al-‘Adawiyyah yang diajarkan beliau melalui syair-syairnya ini, ia juga jelas dapat dikaitkan 

dengan seseorang yang mengalami masalah kemurungan kerana ketika seseorang menanggung 

masalah kesihatan mental tersebut, ia juga merasakan penderitaan yang tidak tertanggung 

sepertimana Norhafizah Musa & Che Zarrina Sa’ari (2019) telah nyatakan kesan daripada 

tekanan yang tidak terkawal boleh menyebabkan pelbagai penyakit jiwa antaranya kegelisahan, 

kebimbangan, kerunsingan, kesedihan, kemurungan dan lain-lain. 

Rabi’ah telah mengajar manusia sezamannya juga yang hidup selepas kewafatan beliau, 

agar tetap teguh dengan Allah s.w.t dengan maksud yang diinginkan iaitu tetap bersabar dan 

menerima setiap ujian dan rintangan yang dilalui. Juga beliau cuba mengajar untuk selalu 

mengingati bahawa yang memberi ujian ialah Allah s.w.t dan selayaknya Dia Berkehendak untuk 

menguji hamba-hambaNya. Seterusnya, seorang hamba pula selayaknya diuji untuk dinilai 

bagaimana tahap keimanannya. Sepertimana firman Allah s.w.t: 

 

َيُ فْت  نُونَ َٱلنَّاسَُأ نَيُتْْ كُوٓاَ۟أ نَي  قُولُوٓاَ۟ء ام نَّاَو هُمَْلا   أ ح سِب 
Maksudnya: Patutkah manusia menyangka bahawa mereka akan dibiarkan dengan hanya berkata: 

"Kami beriman", sedang mereka tidak diuji (dengan sesuatu cubaan)?    (Surah al-Ankabut:2) 

 

ذِبِيَ  َُٱلَّذِين َص د قُواَ۟و ل ي  عْل م نََّٱلْك َٰ  و ل ق دَْف  ت  نَّاَٱلَّذِين َمِنَق  بْلِهِمَْف  ل ي  عْل م نََّٱللََّّ
Maksudnya: Dan demi sesungguhnya! Kami telah menguji orang-orang yang terdahulu daripada 

mereka, maka (dengan ujian yang demikian), nyata apa yang diketahui Allah tentang orang-orang yang 

sebenar-benarnya beriman, dan nyata pula apa yang diketahuiNya tentang orang-orang yang berdusta 

(Surah al-Ankabut:3). 

Bahkan Allah s.w.t telah bersumpah akan menguji orang yang beriman dengan sedikit 

ujian berupa ketakutan, kelaparan, kekurangan harta benda, nyawa-nyawa yang meninggalkan 

mereka, tanaman-tanaman yang rosak atau tidak menjadi, namun disertakan padanya berita 

gembira buat hamba-hambaNya yang bersabar sepertimana dalam firmanNya: 

رََِ ََۗو ب شِ  لَِو ٱلْْ نفُسَِو ٱلثَّم ر َٰتِ َٱلْْ مْو َٰ َٱلْْ وْفَِو ٱلْجوُعَِو ن  قْصٍَمِ ن  لُو نَّكُمَبِش ىْءٍَمِ ن  بِِيِنَ و ل ن  ب ْ ٱلصََّٰ  
Maksudnya: Demi sesungguhnya! Kami akan menguji kamu dengan sedikit perasaan takut (kepada 

musuh) dan (dengan merasai) kelaparan, dan (dengan berlakunya) kekurangan dari harta benda dan jiwa 

serta hasil tanaman. Dan berilah khabar gembira kepada orang-orang yang sabar.  

(Surah al-Baqarah:155) 

Bahkan juga pada setiap ujian itu bukanlah untuk menghinakan diri seseorang hamba itu, 

akan tetapi bagi mereka yang bersabar Allah s.w.t telah menyatakan kebersamaanNya dengan 

setiap hamba-hambaNya yang bersabar seperti dalam firmanNya: 

بِِيِْنَ  م ع َالص َٰ  َ ََۗاِنََّاللَّ َٰ نُ وْاَبِِلصَّبَِِْو الصَّلَٰوةِ َاَٰم نُواَاسْت عِي ْ  يَٰٰٓ ي ُّه اَالَّذِيْن 
Maksudnya: Wahai orang-orang yang beriman! Mohonlah pertolongan (kepada Allah) dengan 

sabar dan solat. Sesungguhnya, Allah berserta orang-orang yang sabar.   

(Surah al-Baqarah: 153) 

 

Hikmah daripada ujian tidak lain tidak bukan untuk menilai kejujuran dan keimanan 

seseorang yang bergelar hamba sama ada ia benar-benar beriman atau iman yang sekadar di 

mulut. Ujian daripada Allah s.w.t mempunyai pelbagai jenis diantaranya dari segi kesempitan 

harta, wang ringgit, diambil nyawa orang tersayang, tanaman rosak dan sebagainya. Banyak lagi 

ujian atau imtihan yang Allah SWT boleh berikan pada hamba-hambaNya dari pelbagai bentuk 

untuk menghadapinya. Justeru, orang yang beriman akan menghadapi dengan penuh kekuatan 

iman. Adapun pada hakikatnya, hikmah daripada itu Allah s.w.t menambahkan kesabaran 

kepada manusia yang diuji supaya pada akhirnya mereka sentiasa bersama dengan Allah. Allah 

s.w.t jadikan kehidupan dan kematian adalah sebagai ujian. Justeru, ujian bagi kita sebagai orang 

Islam tidak pelik dan tidak aneh. Sudah tentu kita akan sentiasa diuji dan tugas seorang hamba 

perlu menghadapinya dengan sebaik-baik sabar. 

 

Merasakan Kecintaan Allah s.w.t kepada hamba-hambaNya 

‘Ubaidillah Syariff (2002) menyatakan cinta yang tumbuh pada diri Rabi’ah adalah kerana 

cerahnya mata batin dalam melihat kemakhlukan diri, serta kesedaran akan kasih sayang Allah 

yang selalu dirasakan tidak pernah berhenti membelai dirinya. Rabi'ah al-‘Adawiyyah sendiri 

menjadi perawan seumur hidup kerana tidak mahu membahagi cintanya. Kekasihnya hanyalah 

Allah tercinta dan juga Maha Mencintainya. Rabi'ah harus membalas cinta kekasihnya dengan 

cinta sepenuhnya, sehingga terkadang dia lupa akan dirinya sendiri.  

Jika dilihat kepada pentarbiyahan Rabi’ah yang telah beliau tonjolkan dapat dilihat 

bagaimana dia ingin mengajar seandainya sakit yang dialami seseorang sehingga membawa 

kepada kemurungan rupa-rupanya ia boleh diubati dengan kesedaran hati insan yang merasai 

akan kecintaan Allah s.w.t kepada dirinya. Bagaimana boleh begitu? Rabi’ah telah menjawab 

pada tindakannya itu dimana apabila seseorang itu sedar akan adanya kecintaan Allah s.w.t 

kepada dirinya, dari situ perkara-perkara yang hadir dalam kehidupannya walau dalam bentuk 

apa sekalipun ia tetap terlihat indah hatta kesakitan juga akan terlihat indah. Dan setiap yang 

terlihat indah itu tidak akan ada padanya kekecewaan mahupun kegelisahan. 

Dalam sebuah riwayat at-Tirmidzi yang bermaksud: 

“Dan sesungguhnya Allah, jika Dia mencintai suatu kaum, Dia menguji mereka. Jika 

mereka ridha, maka Allah ridha kepadanya. Jika mereka benci, Allah membencinya.” 

Kecintaan Allah kepada hamba-Nya di dunia tidak selalu diwujudkan dalam bentuk 

pemberian kebendaan atau kenikmatan lainnya. Kecintaan Allah boleh berbentuk musibah 

sebagaimana telah tercatat dalam sebuah riwayat: 

َاللَََِّّ َر سُول  َقُ لْتَُيٰ  َع نَْمُصْع بَِبْنَِس عْدٍَع نَْأ بيِهَِس عْدَِبْنَِأ بَِو قَّاصٍَق ال 
ت  ل ىَالْع بْدَُع ل ىَ الْْ مْث لَُف الْْ مْث لَُيُ ب ْ َالْْ نبِْي اءَُثََُُّ ءًَق ال  أ يَُّالنَّاسَِأ ش دَُّب لَ 
كَ ان َفَِدِينِهَِرقَِّةٌَ إِنْ ؤُهَُو  كَ ان َفَِدِينِهَِصُلْبًاَاشْت دََّب لَ  ح س بَِدِينِهَِف إِنْ

َع ل ىَح س بَِدِينِهَِف م اَي بِْ حَُ َي تْْكُ هَُيَ ْشِيَع ل ىَََابْ تُلِي  ءَُبِِلْع بْدَِح تََّّ الْب لَ 
 الْْ رْضَِو م اَع ل يْهَِمِنَْخ طِيئ ةٍَ

Dari Mus’ab bin Sa’d dari Ayahnya Sa’d bin Abu Waqas dia berkata, “Saya bertanya, “Wahai 

Rasulullah, siapakah orang yang paling hebat cobaannya?” baginda menjawab: “Para Nabi, kemudian 

kalangan selanjutnya (yang lebih utama) dan selanjutnya. Seorang hamba akan diuji sesuai kadar 

agamanya (keimanannya). Jika keimanannya kuat maka ujiannya pun semakin berat. Jika keimanannya 

lemah maka ia akan diuji sesuai dengan kadarnya imannya. Tidaklah ujian ini akan diangkat dari 

seorang hamba hingga Allah membiarkan mereka berjalan di muka bumi dengan tanpa dosa.” (Riwayat 

Ibnu Majah NO:4013) 

 Dapat disimpulkan musibah atau ujian yang diberikan Allah s.w.t kepada hamba-

hambaNya adalah kerana Dia cinta kepada kita. Ini terbukti sepertimana Nabi s.a.w sabdakan  

“Tidaklah ujian ini akan diangkat dari seorang hamba hingga Allah membiarkan mereka 

berjalan di muka bumi dengan tanpa dosa.” Dia menguji supaya dosa-dosa kita yang lalu dapat 

dihapuskan agar daripada itu kita peroleh Keredaan-Nya. 

Reda dengan Ketentuan Takdir 

Ketika Rabi’ah semakin membesar, sedang ayah dan ibunya telah meninggal dunia, bencana 

kelaparan melanda kota Basrah, dan ia terpisah dari kakak-kakak perempuannya. Suatu hari 

ketika Rabi’ah keluar rumah, seorang penjahat menangkapnya kemudian menjualnya dengan 

harga enam dirham. Orang yang membeli dirinya menyuruh Ra>bi’ah mengerjakan pekerjaan-

pekerjaan yang berat (Farid al-Din Attar 2015).  

Meskipun ujian demi ujian dilalui oleh Rabi’ah, ‘Ubaidillah Syariff (2002) 

menyimpulkan bahawa reda Allah s.w.t adalah suatu yang sangat dirindukan Rabi'ah al-

Adawiyah meskipun ketika itu beliau sedang menghadapi penderitaan. Ia selalu takut jikalau 

perbuatan dan ibadah yang dilakukannya tidak mendapat reda-Nya. Ketika ia masih menjadi 

hamba pernah beliau bermunajat kepada Allah ‘Azza wa Jalla yang berbunyi seperti berikut ini: 

Tuhan, aku seorang yatim yang terdampar diseksa,  

dihina dan dihajar  

diriku kini dibelenggu perhambaan 

hak kebebasan milikku dirampas  

akan kutanggung segala kesakitan  

aku sabar menerima dan kutahankan  

tetapi, kalau datang penderitaan 

yang lebih menyakitkan yang kualami maka  

ia akan melukai jiwaku dan mengikis kesabaran  

sisa kesabaranku teramat sedikit 

Tuhan, adakah kebimbanganku ini 

akan mengubah pandangan-Mu terhadapku? 

adakah Engkau masih menyukaiku?  

keridhaan-Mu, adalah tujuan akhir hidupku. 

 

Ketika ia terjatuh dan tangannya patah, ia juga bermunajat:  

Tuhan, tanganku kini patah 

aku telah menanggung kepedihan-kepedihan jasad  

dan batin ditinggalkan ibu bapa  

aku akan menerima apa pun cubaan yang Engkau timpakan atas diriku 

aku akan bersabar menerima  

Tuhan, adakah Engkau masih ridha menerima kewujudanku yang dhaif 

Tuhan, persoalan yang selalu ingin kupastikan  

adakah Engkau masih mencintaiku? 

 

Pada bait yang dipetik dari syair di atas: 

Tuhan, adakah kebimbanganku ini 

akan mengubah pandangan-Mu terhadapku? 

adakah Engkau masih menyukaiku?  

keridhaan-Mu, adalah tujuan akhir hidupku. 

  

Tuhan, adakah Engkau masih ridha menerima kewujudanku yang dhaif 

Tuhan, persoalan yang selalu ingin kupastikan  

adakah Engkau masih mencintaiku? 

 

Pendekatan manhaj Rabi’ah al-‘Adawiyyah yang diajarkan beliau melalui syair-syairnya ini, 

Rabi’ah telah mentarbiyah manusia supaya di dalam menjalani kehidupan yang sukar dan berat 

dalam menanggungnya, tetaplah berusaha untuk mencari reda Allah s.w.t. Adapun disebalik 

mengharapkan keredaan daripada Allah s.w.t, bagi Rabi’ah seseorang itu perlu reda terlebih 

dahulu dengan apa yang telah Allah takdirkan untuknya sepertimana ‘Ubaidillah Syariff (2002) 

telah nyatakan dalam bukunya berjudul “Kisah Rabi’ah Al-Adawiyah Sufi Wanita & Aroma 

Cinta Ilahi” bahawa menurut Rabi'ah, reda Allah boleh dicapai dengan melaksanakan perbuatan 

yang baik yang diredai Allah s.w.t dan seseorang juga harus reda terhadap ketentuan Allah untuk 

mendapatkan reda-Nya. Berkaitan dengan orang yang reda, Rabi'ah pernah ditanya:  

“Bilakah seorang hamba dipandang reda?” 

Rabi’ah menjawab:  

“Apabila bagimu penderitaan sama menggembirakannya dengan anugerah.” 

Berdasarkan kata-kata Rabi’ah, baginya orang yang reda ialah orang yang merasa senang 

ketika diberi nikmat dan ketika diuji penderitaan. Menerima segala ketentuan Allah s.w.t buat 

dirinya dengan hati yang terbuka. Farid al-Din Attar (2015) turut menukilkan berkenaan reda di 

sisi Rabi’ah:  

Pada suatu hari, Hasan al-Basri, Malik bin Dinar dan Syaqiq al-Balkhi mengunjungi 

Rabi'ah yang sedang terbaring dalam keadaan sakit. 

“Seorang manusia tidak dapat dipercayai kata katanya jika ia tidak tabah menanggung 

ujian dari Allah,” kata Hasan memulai percakapannya. 

“Kata-katamu itu menunjukkan engkau seorang yang ego,” Rabi'ah membalas. 

Kemudian giliran Syaqiq pula berkata: “Seorang manusia tidak dapat dipercayai kata-

katanya jika ia tidak bersyukur di atas pemberian Allah.” 

“Ada perkara yang lebih baik daripada itu,” jawab Rabi'ah. 

Malik bin Dinar pula berkata: “Seorang manusia tidak dapat dipercayai kata-katanya jika 

ia tidak merasa bahagia ketika menerima ujian dari Allah.” 

“Masih ada yang lebih baik daripada itu,” Rabi'ah mengulangi jawapannya. “Jika 

demikian, katakanlah kepada kami,” mereka mendesak Rabi'ah. 

Maka Rabi'ah berkata: “Seorang manusia tidak dapat dipercaya kata-katanya jika ia tidak 

lupa kepada ujian dari Allah, ketika ia merenungkan-Nya.” 

Berdasarkan dialog-dialog Rabi’ah, dapat difahami beliau telah mengajarkan mengenai 

maksud reda yang sebenar. Seseorang yang ditimpa musibah perlu berusaha untuk menstabilkan 

dirinya agar tetap tenang, dan berusaha sedikit demi sedikit dalam menerima apa sahaja ujian 

yang Allah s.w.t telah berikan padanya. Melalui keredaannya terhadap setiap musibah yang 

dilalui, mungkin akan dibalas dengan keredaan Allah s.w.t buat dirinya. Telah jelas di dalam al-

Quran bahawa seseorang yang mendapat keredaan Allah, bermakna dia memperoleh nikmat 

yang amat besar ketika menuju akhirat (Utusan TV 2021). Ini sesuai dengan firman Allah s.w.t 

dalam surah at-Taubah ayat 72 yang bermaksud: 

“Allah menjanjikan kepada orang mukmin lelaki dan perempuan (akan mendapat) syurga 

yang di bawahnya mengalir sungai-sungai. Mereka kekal di dalamnya dan mendapat 

tempat-tempat yang bagus di syurga ‘Adn. Dan keredaan Allah lebih besar. Itu adalah 

kemenangan yang agung.” 

Allah s.w.t telah menyatakan bahawa Keredaan-Nya kepada hamba-hambaNya adalah 

suatu perkara yang sangat besar dan lebih tinggi nilaiannya dari yang lain. Bagi siapa yang 

memperolehinya, maka dialah manusia yang mendapat kemenangan yang besar. 

Mengingati Allah s.w.t dengan Solat dan Doa 

Seorang ‘abid ialah orang yang telah mengabdikan dirinya semata-mata kepada Allah s.w.t. 

Rabi’ah adalah seorang ‘abidah yang sangat tekun beribadah kepada Allah. Harapannya akan 

reda Allah membuatnya tidak pernah berhenti dari beribadah kepada Allah s.w.t. Perkara ini 

sesuai dengan janjinya ketika masih menjadi seorang hamba iaitu seandainya ia bebas dari 

perhambaan maka tidak akan berhenti mengabdikan diri kepada Allah s.w.t (‘Ubaidillah Syariff 

2002). 

 Sebuah doa dari Rabi’ah: 

“Ya Allah, segala jerih payahku dan semua hasratku di antara segala kesenangan 

dunia ini adalah untuk mengingati Engkau. Dan di akhirat nanti, di antara segala 

kesenangan akhirat, adalah untuk berjumpa dengan-Mu. Begitulah halnya 

dengan diriku, seperti yang telah kukatakan. Kini, perbuatlah seperti yang 

Engkau kehendaki.” (Farid al-Din Attar 2015)  

 Berdasarkan perkara di atas, dapat dilihat bahawa sebagai seorang perempuan, sejak dari 

awal Rabi’ah tekun beribadah kepada Allah s.w.t, iaitu dengan perbanyakkan solat, berdoa, 

membaca dan menghayati al-Quran ataupun Hadis, meskipun beliau dalam keadaan senang 

mahupun dalam penderitaan. Ra>bi’ah al-‘Adawiyyah banyak mengingati Allah s.w.t dengan 

solat dan doa. Justeru, daripada apa yang beliau tonjolkan ini dapat menjadi suatu pentarbiyahan 

buat umat selepas daripadanya untuk selalu mengingati Allah s.w.t dengan tetap teguh 

perbanyakkan solat dan doa meminta pertolongan daripada-Nya meskipun dalam keadaan tidak 

terurus, gelisah, takut, mahupun kecewa terutama bagi insan-insan pilihan Allah s.w.t yang teruji 

dengan kemurungan. 

Kesimpulan 

Masalah kemurungan yang dihadapi oleh seseorang individu, ia bukanlah suatu perkara yang 

perlu diambil ringan bahkan memandang hina kepada individu tersebut mestilah dielak oleh 

sesiapa sahaja. Tidak boleh diambil ringan adalah dengan erti kata perlunya memikirkan apa dan 

bagaimana kesan penyakit itu terhadap saudara Islam kita. Sebagaimana telah dinyatakan orang 

yang mengalami masalah kemurungan sentiasa dalam perasaan yang tidak aman dan bahagia, 

juga tidak mampu mengawal dan mengendalikan diri sendiri, kita sebagai umat Islam mestilah 

prihatin mengenai bagaimana dan apakah kaedah yang diperlukan untuk memulihkan keadaan 

mereka agar mereka juga dapat menjalani kehidupan sebagai hamba Allah s.w.t dengan jiwa 

yang tenang, mudah dalam berkhidmat kepada agama dan dalam keadaan mudah melakukan 

ketaatan kepada-Nya. Cinta sebenar seseorang Muslim kepada Muslim yang lain adalah dengan 

dia mencintai saudaranya sebagaimana ia cinta kepada dirinya sendiri. Justeru, kerana itu jugalah 

pengkaji mendedahkan kajian ini yang memfokuskan kepada pendekatan manhaj tarbiyah 

Rabi’ah al-‘Adawiyyah beraspekkan kerohanian dalam beragama kerana mengharapkan pesakit 

kemurungan dapat mengambil pelajaran daripadanya dan diaplikasikan dalam kehidupan. Hasil 

daripada kajian ini juga dapat dilihat bahawa agama sesekali tidak akan dapat dipisahkan dari 

kehidupan seharian manusia. Karya-karya Rabi’ah al-Adawiyah berupa aliran Mahabbah atau 

al-hubb yang berhubungan tantang cinta Ilahi, telahpun mengajar kita melalui syair-syair, doa-

doa dan ibadahnya untuk tetap setia dan sabar dalam menghadapi sebarang penderitaan yang 

dialami. 

